
Annotatsiya:Maqolada yordamchi maktab o‘qituvchisi imkoniyatlarini 
to‘g‘ri baholay olishi, ularga ekologik tarbiyani amalga oshirishda oila bilan 
hamkorlik o‘rnatishi lozimligi, shuningdek, yordmchi maktab o‘quvchilari bian 
ta’lim-tarbiya vazifalarini siyosiy, huquqiy, axloqiy, jismoniy, mehnat tarbiyasiga 
kompleks tizim asosida korreksion yondashgan holda olib borilishi haqidagi fikrlar 
bilan tanishamiz. 

Kalit so‘zlar: Tabiat, maxsus maktab, qizil kitob, ekologiya, nuqson, tа’lim 
va tarbiya 

 

Olam va odam tiriklikning asosi hisoblanadi. Bu ikki bog‘liqlik bir-birini 
to‘ldirish bilan bir qatorda, bir-birisiz mavjud ham emas. Shu bois, dunyoga kelgan 
chaqaloqning ilk taassurotlari tabiatni tanishdan boshlanadi. Uy ichida injiqlik 
qilayotgan bolani, tabiat qo‘yniga olib chiqqanda tin olishiga e’tibor 
qaratganmisiz? Kichkintoyni ovutish uchun amalga oshiradigan mazkur xatti-
harakatlarimiz aslida undagi qiziquvchanlik, sertaassurotlilik fazilatlarini tarbiyalar 
ekan. Mutaxassislarning izohlashicha, ochiq havo, atrofdagi tabiiylik va rang-
baranglik go‘dak bosh miyasiga hissiy impulslarni yuboradi, natijda bolada 
emotsional holat yuzaga kelib, kayfiyat ko‘tarilishi sodir bo‘ladi. Bu tabiatning bir 
bo‘lagi inson tanasida yashashidan dalolat. 

Afsuski kishilik jamiyatida ona tabiatga munosabat o‘zgarmoqda. Zavod va 
fabrikalar qurilishi, xazonlarni yoqish, ichimlik suvini isrof qilish, suv havzalariga 
oqizilayotgan zaharli oqavalar, chiqindilar ko‘lamining tobora ko‘payib 
borayotgani atmosfera havosining buzilib, hayvonot va nabotot olamining 
halokatiga sabab bo‘lmoqda. ”Qizil kitob”ning ham bo‘yiga, ham eniga 
kengayayotgani naqadar achinarli hol. Bu insoniyat ham falokat yoqasida degani. 
Dunyo ahli olamni asrash to‘g‘risida bejizga bong urmayapti. So‘nggi 
ma’lumotlarga qaraganda yer yuzi aholisining 40 foizi mutlaqo ichimlik suvisiz 
qolgan. Chiqindilar ummoni, turi infeksiyalar uyasiga aylanib kasalliklarni keltirib 
chiqarayapti. Atmosferaning buzilishi natijasida tug‘ma nogironlik holatlari 
ko‘payayotgani olimlar tomonidan o‘z isbotin topdi. Ayniqsa, ekologiya 
ifloslanishi kelajak avlod taqdiriga jiddiy xavf  tug‘dirishi  mumkinligi, 
ko‘pchilikni havotirga solib qo‘ydi. Shu sabab atrof-muhit muhofazasia global 
vazifa sifatida qaralib, bir qator xalqaro xujjatlar qabul qilindi. Bu borada 
mamlakatimizda ham ko‘plab chora-tadbirlar amalga oshirilmoqda.  

Biz pedagoglar zimmasida turgan vazifa esa tabiatni sevuvchi, uni asrab-
avaylashga qodir kelajak avlodni tarbiyalashdir. 

Uzluksiz ta’lim tizimining o‘zbek modelini aniqlab bergan “Ta’lim 
to‘g‘risida”gi Qonun talabiga binoan maxsus ta’limda ham barcha ta’lim-tarbiya 
qatorida ekologik tarbiya mazmunini ishlab chiqish taqazo etiladi. Yordmchi 
maktab o‘quvchilarida ekologik bilimni, ekologik ong va madaniyatni 
shakillantirishda avvalo maktab o‘qituvchilarining shu sohadagi tushunchalarini 
mukammallashtirib olish zarur. Yordamchi maktab o‘qituvchisi bolaning 
imkoniyatlarini to‘g‘ri baholay olishi, tarbiyani amalga oshirishda oila bilan 
hamkorlik o‘rnatishi lozim. Shuningdek, yordmchi maktab o‘quvchilari bian 
ta’lim-tarbiya vazifalarini siyosiy, huquqiy, axloqiy, jismoniy, mehnat tarbiyasiga 
kompleks tizim asosida korreksion yondashgan holda hal etish kerak bo‘ladi. 

Jismonan nuqsoni bor bola yordamga ko‘proq muhtojdir. Shu bois, unga 
tabiatni sevishni o‘rgatishdan oldin ona zaminning insoniyatga qanchalik 
g‘amxo‘rligini ongiga singdirib borish lozim. Buni tabiat hodisalari va ularning 
insoniyatga nechog‘lik zarurligi to‘g‘risidagi misollar bilan amalga oshirish 
mumkin. Masalan, tong havosi yurak va o‘pka faoliyati uchun zarurligini, 
quyoshning tafti bizni sovuqdan asrashini, yerdagi hayotni ta’minlab turishini, ona 
zamin insoniyatni boqishini, o‘simliklar olami nafas olishimiz uchun zarur bo‘lgan 
kislorod manbayi ekanligini bola to‘la anglashi lozim. Shundan so‘ng jonli va 
jonsiz tabiatning rivojlanish qonuniyatlari, inson faoliyatining tabiatga ta’siri 
oqibatlari haqida ma’lumotlar berib boring. Turli-tuman ranglarga boy, betakror va 
xushmanzara tabiat, bola didini o‘stirishda katta manba hisoblanadi. Murg‘ak qalb 
egasini atrofdagi go‘zallikni payqay olishga o‘rgatish estetik  va ekalogik 
tarbiyaning  zarur elementidir. 

Imkoniyati cheklangan bolalarning tabiat mo‘jizalari, kishilar mehnatidan 
olgan taassurotlarini so‘z bilan ifoda etish qobiliyati sayr-tomoshalardan so‘ng o‘z 
samarasini ko‘rsatadi. Yuqоridа аytib o’tilgаnidеk, tа’lim va tarbiya jаrаyonidа 
o’rgаnilаyotgаn mаvzu yoki o’zlаshtirilаyotgаn bilimlаr bo’yichа hаr bir o’quvchi 
o’zigа хоs tаsаvvurgа egа bo’lаdi. Аnа shu tаsаvvur аsоsidа o’quv tоpshiriqlаri 
bаjаrilаdi. O’quvchining o’quv fаоlligi bilimlаrni o’zlаshtirishdа shахsiy tаjribаgа 
qаy dаrаjаdа tаyanа оlishi yoki shахsiy tаjribаni o’quv mаtеriаlini o’zlаshtirishgа 
yo’nаltirа bilishi bilаn bеlgilаnаdi. 

Daraxtlardan oltindek tovlanib barglar yerga to‘shalmoqda. Yoki daraxtlar 
tagidagi ilon izli ariqchadan to‘lqinlanib suv oqmoqda.  

Uning atrofidagi sarvqomat chinorlar, qarag‘aylardan tortib, kichik 
nihollargacha, maysalardan tortib xushbo‘y hid taratib turgan rayhonlargacha, ana 
shu suvdan bahra olib, yashnab turganini jajji tasavvurlarda jonlantiraolish lozim…  

Balki bu ajoyib manzara bola uchun bir qarashda unchalik qiziq tuyilmas, 
lekin ota-ona tabiat suratini nihoyatda serjilva ekanini, uni ko‘rib ko‘ngilda zavq 
uyg‘onishini farzandiga tushintira bilishi darkor, toki bola ham shularga qarab 

maftun bo‘lsin. Sayrdan so‘ng bola bilan taassurotlari haqida suhbat qurilsa 
maqsadga muvofiq bo‘ladi. 

Hamma bolalar qatori imkoniyati cheklanganlari ham qush va hayvonlarni 
sevadi. Bu o‘rinda yana ota-onalarning jigarbandiga, o‘qituvchilarning 
o‘quvchilariga hayvonot va nabotot olamining sinoatlari haqida bergan 
ma’lumotlari muhim. Buning uchun ularning o‘zlari ham doimo izlanishda bo‘lishi 
turgan gap. Aslida tabiat barchani teng qilib yaratadi. Jismida nuqsoni bor bolaning 
qaysidir bir qirrasi o`z tengdoshlarinikidan farq qilmaydi. Faqat undagi qobiliyatni 
vaqtida payqash, to‘g‘ri tarbiyalay olish kerak. Shundagina, bunday bolalar chin 
ma’noda baxtiyor insonlarga aylanishadi.  

